Matematihkkagáibádus oahpaheddjiide

Lea oahpes ášši ahte lea váttis rekrutteret ja skuvlet doarvái sámegielat oahpaheddjiid.

Dát bođii ovdan go Stuoradiggi gieđahalai Riikkarevišuvnna raportta ohppiid rievttis oahpahussii sámegielas ja sámegillii. Doppe čujuhuvvui ahte sámegielat oahpaheddjiid rekrutteren lea kritihkalaš fáktor oahpahusas. Fágabirrasat ieža čujuhit ahte sis leat váttisvuođat gávdnat doarvái oahpaheaddjikandidáhtaid geain lea sámegiella eatnigiellan.

Miessemánus 12. beaivvi 2021 jearai Dag Terje Andersen (Bb) Stuoradikki sárdnestuolus dutkan- ja alitoahpahusministaris leago ráđđehus mielas hilgut árvosátnegáibádusa matematihkas skuvlen dihtii eanet sámegielat oahpaheddjiid.

Stáhtaráđđi Henrik Åsheim vástidii earret čuovvovaččat jearaldagaide:
«Mii leat maiddái váldán oktavuođas Sámedikkiin dán ášši oktavuođas, gos čielgasit dadje ahte eai hálit eará sisaváldingáibádusaid dahje unnit vuordámušaid oahpaheddjiide geat galget oahpahit sámegielas, go oahpaheddjiide geat galget oahpahit ohppiid eará fágain.».

Sámediggi oaivvilda nappo ahte lea deháleabbo ollašuhttit árvosátnegáibádusa mas gáibiduvvo unnimus njelješ matematihkas, go ahte nagodit skuvlet eambbo sámegielat oahpaheddjiid.

Jearaldat:
Doallágo stáhtaráđi čuoččuhus deaivása das, ahte Sámediggi ii hálit vuolidit matematihkkagáibádusa sámegieloahpaheddjiide?
